
Wie word dr Summr wardn?

Ich denke, ihr woldt olle noche, wie dr Rudi Carrell song: ,Wann wird's mal wieder
richtig Sommer?“. Jo, frieher freete mr sich of n Summr, nouchhar jommrtn dann de
Leute, wenn a kaalt und vrrahnt wor. Mit dan 6tzschn Klimawandel 6s olles andrsch
gewurdn. Otz muR mr Kummr honn, doR es wiedr su hej word. 2003 wor schun su
a ,Jahrhundertsommer® und 2018 und 2019 worn ou su hej und troige, dof} ville
Fichtn vrdorrt worn und dr Borknkafr sich su ausgebrett hotte. Vorges Juhr hottn mr
noch Glocke. S tote immr wiedr rahn und s wor ne gor zu hej3. Ock de Leute ei dan
Ahrtole hotte s mit dar Flutkatastrophe ganz schlomm getroffn.

Unwatr und Huchwossr gob s frieher ou an Isergeborge. S gridte Huchwossr wor
vun 29. bis 31. Juli 1897. Ei Neuwiese, dos leit ubicht vu Friedrichswald, wor ane
Melstatioun. Dou hotte mr ei 24 Stunden 345 mm Niedrschlag gemassn. Dos wor,
wie ich gelasn ho, salte sugor europaischer Rekord. De Folge worn iebrole lebr-
schwemmungn. Brockn hotte s weggerdssn, Strouf3n und Wajge worn beschadicht
und ville Hauser stondn undr Wossr odr worn atzwee. Ou Leute sein oms Labn
gekumm. Ei Gablunz wor sch erne ne gor su schlomm. Ei Reichnbarg und wattr
drundr ei Grottau hotte s ganz vill Schodn ogerdcht. Ols Reaktion druf tote mr an
Eizugsbereiche vu dr Neil3e Tolsperrn baun. Fémfe sein r gebaut wurn, ejne drvou
0s de Gablinzer. Se 6s 1906 bis 1910 gebaut wurdn und wor de grifdte vu dan
fomfn. Seitdan gob s nemieh sétte ejsne Huchwossr. Genau 100 Juhre spater,
1997, wor dann dos Oder-Huchwossr. Amende konnt r euch noch dro derénnern.

Schware Gewottr und Storm gob s drhejme frieher ou. Ei ann Jeschken-Iser-
Juhrbuche ho ich gelasn, dol3 om 12. August 1921 a Tornado - nouch dr Schroft
tate mr jo Windhose sohn - an Morgstarne und an Wiestole vill Schodn gemacht
hout. Vu Hausern worn de Dacher obgedackt und an Posche hotte dar Wind ville
Bejmr 6mgeschmossn. Ich ho ou ane ahle Korte, obgestempelt an August 1925.
Dou schreibt enner, wos a Storm an Kotzeloche - dos 6s a Urtstejl vu Gablunz -
ogerdcht hotte. Dos mul ou su a Tornado gewast sein, denn mr sitt of dan Bdlde ou
Hauser mit obgedacktn Dachern.

De Meteorologen honn jo rausgefundn, dof® dos mit dan Siebenschlafertage - an
Paurischn sohte mr Siebnbriedr - dorchaus wos of sich hout. Ende Juni stellt sich
ofte ane Witterung ei, die dann n Summr iebr ohalt. Wolln mr hoffn, do® mr heuer vu
ejsnen Watr vrschunt bleibn. Nahm missn mr sch halt, wie s kbmmt. Mejnt r ne ou?

